
				এই পাতাটির মুদ্রণ সংশোধন করা প্রয়োজন। 
আবার মোহন Վ) Գ :)
“তা দেখেছি। কিন্তু অন্য দুঃসংবাদও আছে। পুলিশের দ্বারা আটক করা মোহনের মোটরখানা, হয় মোহনের দ্বারা, নয় কোন সহকারীর দ্বারা উধাও হয়ে গেছে।” এই বলিয়া মিঃ স্যানিয়েল মিঃ বেকারের মুখের দিকে চাহিলেন।
মিঃ বেকার ভূ-কুঞ্চিত মুখে কহিলেন, “কোন পাহারা ছিল না?” “ছিল। কিন্তু রেজিমেন্ট ছিল না, স্যার।” মিঃ স্যানিয়েল মুখ নত করিয়া হাসি গোপন করিলেন। -
মিঃ বেকার নীরবে ক্ষণকাল চিন্তা করিয়া কহিলেন, “কমিশনার কি বলেন?” “দসুকে গ্রেফতার ও মোটরকে উদ্ধার করবার জন্য আদেশ জারি করেছেন।” মিঃ স্যানিয়েল ধীর কষ্ঠে কহিলেন। -
মিঃ বেকার কহিলেন, “কয়েক মাস চুপ ক’রে থেকে এইবার দসু্য নব-উদ্যমে কাজে লাগল দেখছি।”
“তাই বটে।” এই বলিয়া স্যানিয়েল নীরব হইলেন। মিঃ বেকার চিন্তিত মুখে কহিলেন, “সার্চের কোন সংবাদ আছে?” “না স্যার। তাছাড়া আমার মনে হয়, দসু মোহন কলকাতায় নেই।” “তবে কোথায় আছে, মিঃ স্যানিয়েল ?” মিঃ স্যানিয়েল প্রশ্ন শুনিয়া ক্ষণকাল তীক্ষ্ণদৃষ্টিতে মিঃ বেকারের চিন্তারত মুখের দিকে চাহিয়া কহিলেন, “তা যদি জানা সম্ভব হতো, স্যার, তাহলে আপনাকে এতখানি উদ্বেগের ভিতর কিছুতেই রাখতাম না।”
মিঃ বেকার কহিলেন, “কর্তারা কি রকম উত্তেজিত হয়েছেন, দেখলেন তো? যেন যত কিছু অপরাধ আমাদের! এখন কোন উপায়ে এই দুর্দান্ত দসু্যকে আয়ত্ত করা যেতে পারে, তাকে গ্রেফতার করা যেতে পারে, সে সব বিষয়ে কোন প্ল্যান করেছেন মিঃ স্যানিয়েল?” মিঃ স্যানিয়েল গম্ভীর মুখে কহিলেন, “এক্ষেত্রে আমাকে রেহাই দিলেই আমি বাধিত হই, মিঃ বেকার।” .
মিঃ বেকার কহিলেন, “বলেন কি,মিঃ স্যানিয়েল এ সময়ে অমন কথা মুখে আনার
অর্থ কি জানেন?” _o
“জানি, স্যার। চাকরি হতে বরখাস্ত হওয়া। কিন্তু আমার মনে হয়, সেও ভাল।” এই বলিয়া মিঃ স্যানিয়েল মৃদু হাস্য করিলেন। ు)*
মিঃ বেকার সহসা উৎসাহিত স্বরে কহিলেন, “যে দসুকে গত পাঁচ সপ্তাহ ধরে খুঁজে বার করবার জন্য আমরা সারা দেশটাকে তোলপাড় করছিলাম, কিছুতেই সফল হচ্ছিলাম না, সেই দস্য এখন স্বেচ্ছায় ধরা দিতে আসছে এই সময়েই আপনি যদি সরে দাঁড়ান, তবে তা’র চেয়ে দুঃখের আর কি থাকতে পারে, মিঃ স্যানিয়েল ?”
মিঃ স্যানিয়েল নত মুখে কহিলেন, “অবশ্য আপনি যদি অসম্মত হন, তবে আর আমি কি জোর করতে পারি, স্যার? তবে কথা কি জানেন? এই দস্যুটার হাতে আমি এত বেশীবার লাঞ্ছিত হয়েছি যে, আর কোন কাজেই তেমন উৎসাহ বোধ করতে পারি নে।”
মিঃ বেকার কহিলেন, “কিন্তু এবার যে সুযোগ এসেছে, এই সুয়োগও যদি আমরা হারাই তার চেয়ে মৃত্যুও শ্রেয়। নয় কি?”

